
VILVITEbussen  
har vore på besøk til fleire 
skular i år. Fokus på 
praktisk  tilnærming  til 
teknologi  og realfag. 

 

Skulane i Kvinnherad kan 
låna kanoar.  
Her er elevar frå Husnes 
ungdomsskule ved 
Opsangervatnet. 

Leselystprosjektet  
5. og 6.trinn v/Omvikdalen 
skule fekk bokpremie. 

  

Comeniusprosjekt  
Omvikdalen skule 
samarbeida med  skular i 
Tyskland og på Mallorca. 
Tema: matematikk 

 
 

έ9ƛƴ ǎƪƻƎΣ ŜƭƭŜǊΦΦέ 
Framsyning av alle elevane 
på Malmanger skule. 
Samarbeid med 
Kulturskulen. 

 

Amerikanske studentar i 
praksis på Malmanger skule 
og Rosendal ungdomssskule 
om våren , og på 
Hatlestrand  og Omvikdalen 
skule i haust. 

 

έ5Ŝƴ ǎǘƻǊŜ ǇǊǄǾŜƴέ  
Ei framsyning om Sunde og 
sundebuar på 1800-talt 
framført av 7.trinnet. 

 

έ9Ǝ ōȅƎƎƧŜǊ ƳŜƎ Ŝƛƴ ōňǘέ 
Sunnhordland museum og 
den  kulturelle nistepakken. 
 
For elevar på 6.trinn 

Kommunestyret vedtok 
å leggje ned 
Bringedalsbygda og 
Skarveland skule. 

 
 

Yrkesmesse på Husnes 
for elevar på 9. og 
10.trinn. Kommunen 
hadde stand med fokus 
på pleie og omsorg. 

 

Undarheim skule er blitt 
partnarskaps-
skule/praksisskule for 
lærarstudentar på HSH. 

 

Juleball er ein tradisjon 
på ungdomsskulane 
våre. Underhalding, god 
mat, dans og  ungdom i 
finstasen.   

Tofte, Hauge og Sætre 
skule  på Halsnøy blir slått 
saman til ein skule. 
Bygging av Halsnøy skule 
er vedteken, og byggje- 
arbeidet  startar i 2010. 

TERS  
(Teknologi og 
realfagsamarbeid skule-
arbeidsliv).  
5.-7.trinnet har fått midlar 
til ulike prosjekt. 

Åkra skule er er med 
Comeniusprosjekt: 
έ! ǎƳŀƭƭ ǎŎƘƻƻƭ ƛƴ ŀ ōƛƎ 
ǿƻǊƭŘέ 

Elev på 4.trinn ved 
Malmanger skule vann tur  
i  teiknekonkurranse med 
Statsråd Lehmkul for heile 
klassen. 

1.0  Innleiing  
Det nasjonale Kvalitetsvurderingssystemet og Skoleporten skal bidra til kvalitetsutvikling 
gjennom tilgang på kunnskap om skulen. Slik kunnskap omfattar læringsresultat, elevane si 
vurdering av læringsmiljøet og oversikt over ressursar. I tillegg har Kvinnherad kommune lokale 
utviklingsmål for 2007 - 2009.  

Saman med informasjon innhenta lokalt, skal denne informasjonen gi eit betre grunnlag både    
for den skulebaserte vurderinga og for skuleeigar si oppfølging. 

Det har i liten grad vore tradisjon for å la elevane sine faglege prestasjonar føre til endringar på 
systemnivå i norsk skule. Tilgangen på informasjon der ein skule kan samanlikne seg med andre 
skular, snitt for kommunen og landet har ført til større fokus på resultatoppnåing. Dette gjeld 
særleg etter innføringa av dei årlege nasjonale prøvene på 5. og 8.trinn. 

Skulane utarbeider ei intern oppsummering etter kvart skuleår, der vi får  innblikk i korleis 
skulane sjølv vurderer resultata og kva for tiltak dei evt.vel å iverksetje. Oppsummeringa  blir 
følgt opp med ein pedagogisk samtale mellom skuleeigar og administrasjonen ved den enkelte 
skule. I tillegg skriv rektorane ei pedagogisk årsmelding som  vedlegg til statusrapporten.  Desse 
rutinane er heimla i det nye kvalitetssystemet for grunnskulen. 

Dette gir eit godt grunnlag for skuleeigar si lovpålagte oppfølging av skulane og kommunen sine 
skulepolitiske prioriteringar. 

For å nå dei oppsette målsettingane arbeider vi for å få gode tiltak systematisert på skulane ς 
for å sikre elevane ei likeverdig opplæring uavhengig av skule/lærar. 

Lovendring 1.09.2009 , §13-10 i Opplæringslova: 

έ{ƻƳ Ŝƛƴ ŘŜƭ ŀǾ ƻǇǇƭŋǊƛƴƎǎŀƴǎǾŀǊŜǘ ǎƪŀƭ ŘŜǘ ǳǘŀǊōŜƛŘŀǎǘ Ŝƛƴ ňǊƭŜƎ ǊŀǇǇƻǊǘ ƻƳ ǘƛƭǎǘŀƴŘŜƴ ƛ 
grunnskoleopplæringa og den vidaregåande opplæringa, knytt til læringsresultat, fråfall og 
læringsmiljø. Den årlege rapporten skal drøftast av skoleeigar dvs. kommuneǎǘȅǊŜǘΧΦέ   
 
I tillegg til dei obligatoriske områda i statusrapporten, har vi  med  område som ikkje i same 
grad er målbare, men som seier noko om innhaldet i skulen. Dette er ofte aktivitetar som gir 
rom for å oppfylle Generell del i læreplanen, som er verdigrunnlaget i norsk grunnskule. 
Aktivitetane gir  rom for opplevingar i eit sosialt fellesskap,  motivasjon i skulekvardagen og 
betre læringsmiljø. 
 
For resultat på nasjonale prøver og avsluttande karakterar  finn vi klare skilnader knytt  
til  kjønn og til foreldra sitt utdanningsnivå på landsbasis.  Innvandrarbakgrunn og kor  
sentralt  kommunen ligg gir òg utslag. (SSB-Statistisk sentralbyrå) 
Samstundes viser oversikta at Kvinnherad har færre høgt utdanna innbyggarar enn landssnittet. 

 
Dette er faktorar som bør resultere i ei endå sterkare satsing på skulen i vår kommune,  
og ikkje som ei orsaking for svake resultat.   Kultur for læring , at gode læringsresultat bør gi 
status og at vaksenmiljøet bør formidla at utdanning er viktig. Med ei      
slik haldning  vil ein kunne hjelpe elevane i grunnskulen til å yte sitt beste.  

2.0 LÆRINGSRESULTAT            
Kvinnherad kommune har ein politisk vedtatt målsetting om å ha læringsresultat minst  
på snitt for landet. 
For å måle læringsutbyte tar vi utgangspunkt i det nasjonale samanhengande prøve-og  
vurderingssystemet; kartleggingsprøver, nasjonale prøver, eksamen og  
grunnskulepoeng. 
 

 

2.1 Kartleggingsprøver 
Kartleggingsprøvene for 1.-3.trinn kjem kvar vår i april-mai og prøvene på 1. og 2.trinn er  
obligatoriske. 
Kartleggingsprøva i rekne- og talforståing  og leseforståing for 2.trinn  viser at vi har langt  
færre elevar enn landssnittet under kritisk grense. Dette er  eit godt grunnlag å byggje  
vidare på.  
Kartleggingsprøvene er eit viktig verktøy for å finne elevar som strevar, for så å kunne  
setje inn spesifikke tiltak . Sjølv om resultata ligg under landssnittet har vi ca 10% , 
(17 elevar )som treng ekstra oppfølging i lesing og rekning på 2.trinn. Landssnittet for  
kritisk grense er lagt ved 20% av dei svakaste resultata. 
 
Mål nådd på rekne- og leseprøvene på 2.trinn. 
 

 
 

  

    

2.2 Nasjonale prøver  
Dei nasjonale prøvene kjem kvar haust i september-oktober og er obligatorisk for alle 
elevar på 5. og 8.trinn. I år var engelsk og rekning ei elektronisk prøve, medan leseprøva 
var papirbasert.  
Det var til dels store problem med dei elektroniske prøvene i år; illustrasjonar til 
oppgåvene kom ikkje opp, enkeltoppgåver vart ikkje registrert med svar og den ferdige 
prøva vart ikkje registrert sentralt.  
Vi har i etterkant samla inn og vidaresendt alle meldte problem og konsekvensar i 
samband med gjennomføringa til Fylkesmann og direktorat. 
Vi har òg hatt ein gjennomgang for å sjå korleis kompetanse og tekniske løysingar kan bli 
betre kommunalt. 
 
Resultata for ein del elevar vil nok vere prega av desse problema, og skulane og 
kommunen tar dette med i si evaluering. 

 
For 5.trinn ligg resultat på lesing, rekning og engelsk under det nasjonale snittet, og 
resultata er òg svakare enn året før. 
Snittresultatet for 8.trinn er betre enn for 5.trinn. 
For 8.trinn ligg Kvinnherad over det nasjonale snittet i rekning, i engelsk ligg vi likt, 
medan vi ligg under det nasjonale snittet i lesing. Resultata er  svakare enn året før, 
unntatt i rekning der vi ligg likt. 

Kartleggingsprøver 
i lesing og rekning 
på 2.trinn og lesing 
på 1.trinn 
 
Nasjonale prøver i 
lesing på norsk, 
rekning og engelsk 
for 5.og 8.trinn 
 
Skriftleg eksamen i 
norsk, matematikk 
og engelsk på 
10.trinn 
 
Grunnskulepoeng  
er eit snitt av alle 
avsluttande 
karakterar etter 
endt grunnskule 
 

5.trinn har tre 
meistringsnivå.   
Nivå 1 er lågast. 
 
8.trinn har fem 
meistringsnivå.  
Nivå 1 og 2 er 
lågast. 
 
Dei nasjonale 
prøvene er knytt til 
grunnleggande 
dugleikar i lesing 
og rekning i alle 
fag, og engelsk. 
 



 
Sjølv om det er liten skilnad på snittresultata samanlikna med landet elles, har vi fleire 
elevar på dei lågaste meistringsnivåa. Alle områda har òg høgare prosentandel på dei 
lågaste nivåa enn året før. 
Dette er urovekkande, då det er desse  elevane som kan få  problem med å fullføre 
vidaregåande skule.  

 
Bortsett frå i rekning er det store skilnader på resultat for gutar og jenter. Det er dobbelt 
så mange gutar som jenter på dei lågaste nivåa. Antal gutar som fell ut av utdannings-og 
arbeidsliv er aukande, og må få konsekvensar for grunnskulen i form av oversikter, 
kunnskap om og tiltak retta mot gutar. 
 

    Mål nådd for engelsk og rekning på 8.trinn. 

 
2.3 Eksamen 
Eksamen og avsluttande karakterar på ungdomstrinnet viser læringsresultatet etter endt 
grunnskuleutdanning. 
 
Eksamen i dei skriftlege faga norsk, engelsk og matematikk viser at vi ligg likt med 
landssnittet i norsk hovudmål, vi er betre i engelsk og dårlegare i matematikk. 
I høve året før har vi framgang i engelsk, likt resultat i matematikk. I norsk er resultata 
 ikkje samanliknbare med 2008 pga. ny ordning, men vi har svakare resultat samanlikna  
med 2007. 
 
Karakterfordeling på nasjonalt nivå viser at jentene har høgare snitt enn gutane i alle 
 faga med skriftleg eksamen. I Kvinnherad har gutane betre snitt enn jentene i engelsk og  
matematikk. 
 

    Mål nådd i engelsk og norsk hovudmål 
 

    2.4 Grunnskulepoeng 
Grunnskulepoenga i 2009  låg likt med landsnittet på 39,5. Det var eit poeng 
betre enn året før. Jentene ligg eit poeng over gutane. 
 
Mål nådd. 
 

 

3.0   FRÅFALL I VIDAREGÅANDE SKULE 
I Kvinnherad startar nær 100% av elevane i 10.trinn på vidaregåande skule.  
Kor mange av desse som fullfører ordinær/planlagt kompetanse i løpet av 5 år 
har vi ikkje tal for per i dag  . 
 
I Hordaland fylke oppnådde 70% av elevane som starta i 2003 yrkes- eller 
studiekompetanse. Av dei 30% som ikkje fullførte har halvparten gjennomført 
utan å bestå, medan resten har falle frå.  (Kjelde SSB) 

Skriftleg eksamen i 
norsk hovudmål, 
norsk sidemål, 
matematikk og 
engelsk. 
 
Høgaste karakter er 6 
og lågaste er 1. 
 
Grunnskulepoeng er 
eit mål for det samla 
læringsutbyte: snitt 
av alle avsluttande 
karakterar gonga 
med 10. 



 
 
4.0 LÆRINGSMILJØ 

 
4.1 Lp-modellen 
To av ungdomsskulane , Husnes ungdomsskule og Øyatun skule, har deltatt i Lp-
modellen. TTBU(Tiltak og tenester for barn og unge) har vore rettleiarar for 
arbeidsgruppene på skulane, som  i  vår var ferdig med opplæringsfasen på 2 år. 
I skulane si evaluering av  analysemodellen, finn dei ikkje tydlege teikn på framgang i 
elevane sitt læringsmiljø. Men samarbeidet med TTBU har vore positivt og lærarane har 
lært seg eit nytt verktøy som dei kan nytte i det vidare arbeidet med å forbetre 
læringsmiljøet. 

 
4.2 Elevundersøkinga 
Elevundersøkinga er ei nettbasert, nasjonal undersøking for elevar på 7. og 10.trinn, der  
elevane får høve til å seie kva dei meinar om eige læringsmiljø. I Kvinnherad blir  
undersøkinga tatt tidleg på våren. 
 
Resultata er offentlege og ligg på www.skoleporten.no 

 
    7.trinn 

 I høve det nasjonale snittet ligg vi markert høgare på elevdemokrati. Vi ligg og 
 høgare/likt på alle område unntatt trivsel og motivasjon.  
Det er lita endring på resultata, unntatt for elevdemokrati der det er markert framgang. 
Jentene har betre resultat på alle område unntatt fagleg rettleiing. 
Størst skilnad på trivsel og motivasjon. 

 
10.trinn 
I  høve det nasjonale snittet ligg vi  høgare på elevdemokrati. Elles ligg vi under/likt. 
Størst skilnad på fysisk læringsmiljø. 
Elevmedverknad og mobbing har betre resultat enn i fjor. 
Små skilnader på gutar og jenter. 
 
Mål nådd for elevdemokrati, fysisk læringsmiljø, mobbing og fagleg rettleiing for 7.trinn. 
Mål nådd for elevdemokrati, motivasjon og fagleg rettleiing for 10.trinn. 

Elevundersøkinga 
seier noko om: 
 
Trivsel 
Elevdemokrati 
Fysisk læringsmiljø 
Mobbing på skulen 
Motivasjon 
Fagleg rettleiing 
 
Elevmedverknad  
Karrièrerettleiing 
(Dei to siste berre for 
10.trinn) 
 
Beste resultat er 5, 
unntatt for mobbing 
der 1 er best. 
 
Spørsmåla i 
undersøkinga ligg òg 
på nettsida. 
 
 

Lpmodellen ς 
(Læringsmiljø og 
pedagogisk analyse) er 
utarbeida av Lillegården 
Kompetansesenter og er 
ein analysemodell for å 
betre læringsmiljøet. 
 
 

http://www.skoleporten.no/


 
5.0 KOMMUNALE UTVIKLINGSMÅL   2007-2009 
I samband med arbeidet med tariffoppgjeret vart det utarbeidd kommunale  
utviklingsmål for grunnskulen i lag med Utdanningsforbundet for 2007-2009. 
Utviklingsmåla vart politisk vedtatt. 

 
  

Årsaken til at dette målet blei tatt med, var at samtalane mellom lærar og elev hadde 
mest fokus på trivsel og lite på fagleg oppfølging. Dette ville vi endre, sidan fokus på 
læringsresultat var aukande. 

 
Skulane meinar at utviklingssamtalen er viktig og nyttig for elevane si læring. Dei skulane 
som har timeplanfesta utviklingssamtalen, eller som har den som ein del av 
mappemetodikken, har langt på veg lykkast. Ein del skular har problem med å finne tid til 
samtalen og har ikkje funne ei god organisering. Dermed er ikkje utviklingssamtalen blitt 
implementert i skulen sitt system. Innhaldet i samtalen seier dei fleste skular kan bli 
betre. 

 
I den nye vurderingsforskrifta er det aukande fokus på  vurdering av elevane si læring, og 
oppfølging av elevane si faglege utvikling er no lovfesta. 

 
  

Kommunestyret gjorde i si tid eit vedtak om at faglege resultata skulle liggje minst på 
snitt for landet, og dette vidareførte vi i utviklingsmåla. 

 
Det er få skular som ser dette punktet som viktig. Dei fokuserer meir på tilpassa 
opplæring, oppfølging av elevane og det å få realisert kvar enkelt elev sitt lærings- 
potensiale. Resultata vi tar med er knytt til dei nasjonale, obligatoriske kartleggingar og 
prøver; kartleggingsprøver 2.trinn, nasjonale prøver 5. og 8.trinn, standpunktkarakterar 
og eksamen. 

 
Resultatet viser at vi ligg rundt snittet/under, og at skilnadene på dei ulike skulane kan 
vere store. Det har òg vore føreslått at tal på svake resultat/karakterar vil gi eit betre 
bilde av kvaliteten i opplæringa. (St.m. 16) 

 
 

Målsettinga var at betre tilpassa opplæring ville resultere i at timetalet til 
spesialundervisning ville gå ned.  
Så har ikkje skjedd i kommunen, sjølv om nokre skular har jobba medvite med dette. 
Mange skular er oppteken av å gi god tilpassa opplæring til alle elevar. 

  
Tidleg innsats kan resultere i at spesialpedagogiske tiltak i større grad vil bli sett inn i 
småskulen, utan at det fører til reduksjon på ungdomstrinnet på kort sikt. 

 
Thomas Nordahl (Professor ved Høgskolen i Hedmark) viser i sitt materiale til stor auke i 
spesialundervisning etter innføring av Kunnskapsløftet, med fokus på tilpassa opplæring 
og  individbaserte undervisningsopplegg. 

Alle elevar vert følgt 
opp systematisk 
med 
utviklingssamtale, 
læringsmål og 
vurdering. 

Kommunal 
målseting: 
Faglege resultat i 
Kvinnherad minst 
på snitt for landet. 

Fleire elevar får si 
opplæring innanfor 
det ordinære 
undervisningstilbod
et. 



 
Kommunen har utarbeidd hefte med forslag til overgangsrutinar for overgangen frå 
barnehage til skule, frå barneskule til ungdomsskule og frå ungdomsskule til 
vidaregåande skule (KVV) 

 
Alle skular har hatt fokus på gode overgangar for elevane og dei fleste har utarbeidd 
lokale planar for overgangane. Nokre skular har òg greidd å få til fagleg og pedagogisk 
samarbeid ved hospitering og lærarbyte. 

 
 
   
 
 

Elevundersøkinga, som er obligatorisk å tilby for elevar på 7. og 10.trinn har spørsmål om 
medverknad. 
Resultata for Kvinnherad har ikkje vore gode, men dei ligg omtrent på landssnittet. 

 
Elevane skal få høve til eigenvurdering av resultat og læringsutvikling, og også få vere 
med å setje nye mål for arbeidet. Dette er løfta ekstra fram i den nye 
vurderingsforskrifta. 
Elevane kan òg påverke skulekvardagen i elevrådsarbeidet, skulemiljøutval og 
samarbeidsutval.  

 
 
 
   

Skulane har handlingsplanar mot mobbing og fleire skular har nulltoleranse .  
Nokre skular har eigne verktøy i Olweus og Steg for steg.  
Sjølv om skulane tar tak i dette ser vi av resultata i Elevundersøkinga og lokale 
undersøkingar at nokre elevar føler seg mobba. 
 
Skulane har ikkje gode nok rutinar knytt til sakshandsaming med enkeltvedtak i 
mobbesaker. Fleire skular ønsker framleis å ha med arbeidet mot mobbing også i dei nye 
utviklingsmåla. 

Alle skular har 
opplegg og rutinar 
for gode 
overgangar. 

Alle elevar opplever 
å ha innverknad på 
eigen skulekvardag. 

Alle skular arbeider 
systematisk for ein 
mobbefri skule. 

Visjon: 
Eit inkluderande 
læringsmiljø med 
høge ambisjonar 
for alle elevar, og 

store 
forventningar til 
vaksenmiljøet.  

 

Grunnskulen sitt 
oppdrag: 
Rusta born og 
unge til å meistre 
framtida sine 
oppgåver og 

utfordringer. 

  

Ei opplæring med høgt 
læringstrykk og gode 

faglege resultat. 

Alle elevar vert følgt opp systematisk 

med utviklingssamtale, læringsmål og 

vurdering. 

 

UTVIKLINGSOMRÅDE 
              UTVIKLINGSMÅL 

 
 

 

Faglege resultat i Kvinnherad minst på 

snitt for landet. 

Fleire elevar får si opplæring innanfor 

det ordinære undervisningstilbodet. Ei opplæring tilpassa 
elevane sine evner og 

føresetnader. 

Alle skular har opplegg og rutinar for 

gode overganger. 

Alle elevar opplever  å ha innverknad 

på eigen skulekvardag. Ei opplæring som fremjer 
sosial kompetanse og 

personleg utvikling. 

Alle skular arbeider systematisk for 

ein mobbefri skule. 



 
6.0  SPESIALUNDERVISNING/OPPLÆRING FOR GRUPPER MED   

             SPESIELLE BEHOV 
 
    6.1 Spesialundervisning 
 

Talet på elevar med spesialundervisning er stigande, og ligg i overkant av 
landsgjennomsnittet. Dei siste 8 åra har talet stige med meir enn 60 %.  Prosenttalet  
aukar med elevane sin alder,  og eit stort fleirtal av elevane med spesialundervisning  er 
gutar. Dei same tendensane ser vi også i landet elles.  
 
Til grunn for opplæringa ligg eleven sin individuelle opplæringsplan (IOP) som er arbeidd 
ut  på bakgrunn av  dei vanskane eleven har. Vanskane er ulike, og kan vera samansette, 
som t.d. fagvanskar, sosiale vanskar, språkvanskar, åtferdsvanskar, manglande 
konsentrasjon og struktur, fysiske vanskar.  25 elevar har så store vanskar at dei må ha 
særleg hjelp og oppfølging i heile skuletida.  
 
Sakshandsaminga for spesialundervisning er delegert til verksemdsleiar, og følgjer dei 
krava som Opplæringslova set. Ein gjennomgang  syner at kommunen si plikt til 
dokumentasjon er ikkje godt nok ivareteke ved alle skular. Dette er påpeika, og vil bli 
retta opp. 

I kva grad skulane tykkjer dei får god hjelp og oppfølging frå PPT, varierer. Nokre skular 
ynskjer meir direkte hjelp for å kunna gje oppfølging i form av observasjon og rettleiing, 
utarbeiding gode opplegg og val av tenleg metode. Fleire skular opplever i liten grad å få 
hjelp til dei mest utfordrande elevane.  

Skulane  sitt samarbeid med Statped. fungerer godt, medan samarbeidet med 
barnepsykiatrisk klinikk, Helse Fonna er prega av lange ventelister og lite konkret hjelp. 

 
 

6.2 Barn med psykiske problem og åtferdsproblem 
 
I eit møte med Komitè for oppvekst, kultur og idrett hausten 2008, gjorde nokre av 
rektorane greie for kva som var den største utfordringen i skulen; barn og unge med 
psykiske problem og  åtferdproblem. Sjølv om dette ikkje gjeld så mange av elevane, er 
det svært tidkrevjande og tilsette i skulen saknar kompetanse, tiltak og betre samarbeid 
med eksterne etatar. 

 
Skuleleiarkonferansen i FOS-regi (sjå pkt. 7.5) hadde barn med psykiske problem og 
åtferdsvanskar som tema i vår. Også barnehagen, PP-tenesta og skulehelsetenesta har 
deltatt. 

 
I haust starta arbeidet med ein ny tiltaksmodell i regi av Atferdssenteret opp; PALS. 
Mange kurs og mykje av fellestida vil gå med til dette arbeidet dei neste tre åra for dei 
som deltek. 
 
TTBU (Tiltak og tenester for barn og unge) utdannar PMTO-terapeuter, og vil  delta i 
PALS som rettleiarar. Dei vil òg på sikt  ta i bruk TIBIR. 
Det er viktig at vi tar tak i problema så tidleg som råd, og at alle partar samarbeider. 

    8 

Rett til spesial-
undervisning er heimla 
i Opplæringslova § 5.1, 
og gjeld for elevar som 
ikkje får eller kan få 
tilfredsstillande utbyte 
av den ordinære 
opplæringa. Til grunn 
for vedtak om spesial-
undervisning ligg ei 
sakkunnig tilråding.  
 

PPT  - Pedagogisk-
psykologisk teneste, 
er ei kommunal, 
rådgjevande teneste 
for  born, ungdom 
og/eller vaksne. 
Tenesta gjev råd til 
skulane, slik at dei kan 
leggja undervisninga til 
rette for elevar med 
særlege behov. 
Tenesta utarbeida 
sakkunnige rapportar 
eller vurderingar i 
tilfelle der Opplærings-
lova krev det. 

 

PALS  - Positiv  atferd, 
støttande læringsmiljø 
og samhandling. 
 
PALS ςskular  Hauge, 
Tofte, Sætre, Valen og 
Undarheim skular. 
 

 PMTO- Parent 
Mangement Training ς 
Oregon, foreldretrening. 
 
TIBIR ς tidleg innsats for 
barn i risiko, er eit 
førebyggingsprogram. 
 



 

6.3  Opplæring for elevar frå språklege minoritetar 
 

Pr. 01.11.09 er det 64 elevar  med minoritetsbakgrunn i Kvinnherad kommune. Desse 
elevane kjem frå 20 ulike nasjonalitetar. Elevane  er barn av flyktningar, av personar som 
har inngått ekteskap med nordmenn og av arbeidsinnvandrarar.  
 
Organiseringa av den særskilde norskopplæringa for denne elevgruppa varierer, alt etter 
kor mange elevar den enkelte skulen har og kva nivå dei er på. Dei fleste skulane har få 
elevar med minoritetsbakgrunn, og det tildelte timetalet er knapt. Sidan det ofte ikkje er 
høve til opplæring i gruppe, er det ikkje råd å driva ei effektiv opplæring.  Elevane vil 
difor måtta få særskild norskopplæring i mange år. Ved Undarheim skule og på Husnes 
ungdomsskule er elevtalet såpass høgt at dei kan gruppera elevane  etter nivå.  
 
Utfordringar i denne opplæringa: 

 Særleg vaskeleg å leggja til rette for ei god opplæring for minoritetsspråklege elevar 
når dei dukkar opp midt i skuleåret (barn av arbeidsinnvandrarar) 

 Ikkje alle minoritetsspråklege elevar i Kvinnherad får ei undervisning som følgjer 
læreplanen for denne opplæringa.  

 Den lovpålagde kartlegginga av dugleik i norsk blir ikkje alltid gjennomført. 

 Skulane manglar kompetanse for denne opplæringa.  Det er ønskjeleg å knyta 
lærarar som underviser minoritetsspråklege elevar saman i nettverk  

 Innføringsklasse(ar) bør etablerast ved dei største skulane. 

 Kulturskilnader kan vera ei utfordring 
 
Det er etablert nettverk for denne opplæringa som særleg vil arbeida med å 
kvalitetssikring og kompetanseheving.  
 

 
 
 

7.0  SAMARBEID 
 
7.1 Samarbeid med føresette 
I foreldreundersøkinga hausten 2008 var mange føresette usikre på kva skulen 
forventa av dei. Dette har fleire skular tatt tak i, og samarbeider med FAU om 
felles forventningar i skule-heimsamarbeidet. Elevar med føresette  som er 
støttande i elevane sitt læringsarbeid, vil bidra til betre læringsresultat.  

Opplæringslova, § 2-8. 
Særskild språkopplæring 
for elevar frå språklege 
minoritetar  

Elevar i grunnskolen med 
anna morsmål enn norsk og 
samisk har rett til særskild 
norskopplæring til dei har 
tilstrekkeleg dugleik i norsk 
til å følgje den vanlege 
ƻǇǇƭŋǊƛƴƎŀ ƛ ǎƪƻƭŜƴΧ 

Kommunen skal kartleggje 
kva dugleik elevane har i 
norsk før det blir gjort 
vedtak om særskild 
språkopplæring. Slik 
kartlegging skal også 
utførast undervegs i 
opplæringa for elevar som 
får særskild språk-
opplæring etter føresegna, 
som grunnlag for å vurdere 
om elevane har 
tilstrekkeleg dugleik i norsk 
til å følgje den vanlege 
opplæringa i skolen. 

 

§ 2.1: ΧΦwŜǘǘŜƴ ǘƛƭ 
grunnskoleopplæring 
gjeld når det er 
sannsynleg at barnet skal 
vere i Noreg i meir enn 
tre månader. Plikta til 
grunnskoleopplæring 
byrjar når opphaldet har 
vart i tre månader. 
Departementet kan i 
særlege tilfelle frita 
elevar frå denne plikta. 

 



 
7.2 Gode overgangar - tettare samarbeid 
Gode overgangar er eit av utviklingsmåla og har vore fokusert på dei siste åra. 
 
Vi har felles leiarsamlingar mellom skule og barnehage. Det er viktig at tilsette blir kjente 
og ser at mange av sakene vi jobber med er felles. Fokuset på tidleg innsats har òg gjort 
at  læring og utvikling i barnehagen er blitt svært aktuelt. 
 
Det nye faget utdanningsval og arbeidet med hospitering på sjølvvalde 
utdanningsprogram har  ført til eit tettare samarbeid mellom grunnskulen og KVV. 
Arbeidet med å redusere det store fråfallet i vidaregåande skule må starte allereie i 
grunnskulen, og  elevar med gode grunnleggande dugleikar har større sjansar for å 
fullføre. 
 
Vi har samarbeid med Vaksenopplæringa for å få til eit godt opplegg for 
minoritetsspråklege elevar. 
 
Samarbeid med TTBU - PPtenesta  om innføring av PALS.  

 
7.3 Partnarskapsskule med HSH 
Undarheim skule er blitt partnarskapsskule med HSH (Høgskulen Stord-Haugesund),  
som den første i Kvinnherad. 
Skulen vil då få lærarskulestudentar i praksis og få delta i utviklingsarbeid i lag med 
høgskulen.  
Dette er viktig i samband med rekruttering av lærarar til kommunen, og Undarheim 
skule vil få nye impulsar og ei særs viktig oppgåve med å rettleie nye lærarar. 

 
7.4 Samarbeid om realfag 
TERS vil bidra til å  styrke realfagsundervisninga i grunnskule og vidaregåande  
Skule, og skape kontaktflater mellom skule og næringsliv. Målsettinga er å sikre  
verksemdene i regionen tilgang på nødvendig arbeidskraft .  
 
5.-10.trinn i grunnskulen kan søke om midlar til ulike prosjekt/tiltak. 

 
 
7.5 Regionalt  samarbeid 
Kvinnherad er aktiv i det regionale samarbeidet gjennom FOS. 
Vi samarbeider om kurs, vidareutdanning, konferansar, læreplanarbeid, yrkesrettleiing, 
Study Visit  og felles satsingsområde som td. barn med psykiske problem og 
åtferdsvanskar. 
 
I vår blei det oppretta 3 besøksskular i regionen, og to av dei er frå Kvinnherad; 
Omvikdalen og Undarheim skule. 

Det er utarbeidd 
notat om rutinar 
for gode 
overgangar 
mellom: 
 
Barnehage ς skule 
 
Barneskule ς
ungdomsskule 
 
Ungdomsskule ς 
vidaregåande skule 
(KVV) 

TERS ς teknologi og 
realfagssamarbeid 
med næringslivet i 
Sunnhordland 
 

FOS-Forum for  oppvekst  
i Sunnhordland:  
Sveio 
Etne 
Fitjar 
Bømlo 
Stord  
Kvinnherad 
 

http://www.fos-sunnh.no/pages/forsida.php
http://www.fos-sunnh.no/pages/forsida.php


 
7.6 Internasjonalt samarbeid 
Vi har to skular som har vore med i Comenius-samarbeid med skular i andre land; 
Omvikdalen skule har hatt samarbeid med skular i Tyskland og på Mallorca.  
Tema: matematikk.   
 
Rosendal ungdomsskule har hatt samarbeid med skular i Tyrkia og Hellas.  
Tema: "Environmental friendly children for the habitable world".  

     
    Åkra skule samarbeider med skular Irland og Storbritannia 
    ¢ŜƳŀΥέ{mall schools,   ŀ ōƛƎ ǿƻǊƭŘέ 
 

Kvart år dei siste åtte åra har vi hatt lærarstudentar frå Iowa State University i praksis 
ved Malmanger skule og Rosendal ungdomsskule om våren. I haust vart opplegget utvida 
med praksis på Hatlestrand og Omvikdalen skule. 
Annankvart år får utvalde skular  og barnehagar besøk av europeiske skuleleiarar 
gjennom Study Visit ς som har ein besøksdag i Kvinnherad. 
 
Fleire skular samarbeider med venskapskommunen i Guatamala 
 
 Omvikdalen skule har språkassistent frå Latvia. 

 
 
 
8.0 KOMPETANSEUTVIKLING 
Frå hausten 2009 er systemet for etter- og vidareutdanning endra. Staten stiller med 
gratis studieplassar, og bidrar med 40% av utgiftene til vikar i studietida. Kommunen må 
dekke 40% og utgifter til reise, opphald og bøker. Læraren som tar vidareutdanning må 
dekke 20% sjølv. Kommunen sin kostnad blir vel 330.000 for at 3 lærarar tar 30 stp i 
dette nye opplegget. 
 
Kompetanseplan for grunnskulen i Kvinnherad vart vedteke i komitè for oppveksr, kultur 
og idrett. 
 
Prioriterte fag/fagområde frå staten er leseopplæring på barnetrinnet og norsk, engelsk , 
matematikk og rådgiving på ungdomstrinnet. 
 
Vi har hatt 12 lærarar på vidareutdanning i 2009: 
8 i leseopplæring, 2 i engelsk, 1 i matematikk, 1 rådgivar, 1 i psykisk helsearbeid for barn 
og unge. I tillegg har vi н Ǉň έwŜƪǘƻǊǎƪǳƭŜƴέΣ ƭŜƛŀǊƻǇǇƭŋǊƛƴƎ ŦƻǊ ƴȅǘƛƭǎŜǘǘŜ ǊŜƪǘƻǊŀǊΦ 

 
Kvinnherad kommune er tildelt kr.549.000 i statlege midlar til etterutdanning. Prioriterte 
statlege område er leseopplæring, rekneopplæring, rådgiving, elevvurdering og bruk av 
IKT i faga. Skulane har levert inn prioriterte planar for kompetanseutvikling, og bruk av 
tildelte midlar. 

Kompetanse for 
kvalitet 
Strategi for vidare-
utdanning av lærarar 
 
2009-2012 

http://eacea.ec.europa.eu/index.htm


9.0   TALET PÅ ELEVAR, LÆRARÅRSVERK OG LÆRARTETTLEIK 

9.1 Talet på elevar 
På sikt vil talet på elevar i grunnskulen i Kvinnherad gå ned. Elevtalet på dei høgaste 
klassetrinna er høgare enn på dei lågaste og fødselstala er synkande.  På fem år vil 
elevtalet gå ned med ca. 250, frå ca.1850 til 1600 elevar. 
 
 
9.2 Lærarårsverk 
Antal lærarårsverk har stege for kvart år sidan 2004-2005, sjølv om elevtalet har gått 
noko ned . Noko av dette kan forklarast med at timetalet har auka på 1.-4.trinn med 
5t/v. 
 

 
9.3 Lærartettleik 
Samanlikna med landssnittet er undervisningsgruppene i Kvinnherad mindre, både for 
1.-7.trinnet og 8.-10.trinnet. Størst skilnad finn vi på 8.-10.trinnet. 
Skulestrukturen i Kvinnherad med mange små skular, gjer at klassene blir mindre i vår 
kommune. 
 
 
 

10.0  SKULESAKER I KOMITÈ FOR OPPVEKST, KULTUR OG IDRETT 
 
    Foreldreundersøking i grunnskulen 2010-01-18  

Deltaking i nasjonale prøver og undersøkingar 2008 
Kompetanseplan for grunnskulen 2009-2010 
Kvalitetssystem for grunnskulen 
Statleg tilsyn på §§8-2 og 13-10 ς informasjonssak 
Skulestrukturen 
Ny skule på Halsnøy 
Innføringsklasse for minoritetsspråklege elevar ς informasjonssak 
Evaluering av LP-modellen 
Innsats for betre vaksenleiing av barn (TIBIR; PALS, PMTO) 

11.0  RESULTATOVERSIKT MED TABELLAR OG GRAFAR 
 

 11.1 Læringsresultat 
 

 11.2 Nasjonale prøver 
 

5.trinn: 
Samanlikning resultat over tid og med nasjonalt nivå 2009: 

Område 2009 
Nasjonalt 

2009 
Kvinnherad 

2008 
Kvinnherad 

2007 
Kvinnherad 

Engelsk 2,0 1,8 2,1 2,0 

Lesing på norsk 2,0 1,9 2,0 2,0 

Rekning 2,0 1,9 2,0 2,1 

 
  

Andel elevar i prosent på meistringsnivå 1  
Område 2009  

Nasjonalt 
2009 
Kvinnherad 

2009  
gutar 

2009 
jenter 

2008 2007 

Engelsk 23,7 32,7 38,0 27,7 25,7 24,7 

Lesing på norsk 26,6 33,1 40,3 26,0 26,9 28,7 

Rekning 27,4 37,1 36,1 38,1 22,9 23,7 

 
       
                                               

  

 

 
              

Grafikk henta frå Skoleporten som viser resultata for jenter og gutar på dei ulike 
meistringsnivåa 2009 

 
Resultat engelsk 5.trinn: 

Resultat  lesing 5.trinn: 

    
 

  
Resultat rekning 5.trinn: 

    
 

8.trinn: 
 

Samanlikning over tid og med nasjonalt nivå for 2009: 
Område 2009 

Nasjonalt 
2009 
Kvinnherad 

2008 
Kvinnherad 

2007 
Kvinnherad 

Engelsk 3,0 3,0 3,1 3,0 

Lesing på norsk 3,1 3,0 3,1 2,9 

Rekning 3,1 3,2 3,2 3,1 

 
 

Andel elevar i prosent på meistringsnivå 1 og  2 på  8.trinn 
Område 2009 

Nasjonalt 
2009 
Kvinnherad 

2009 
gutar 

2009 
jenter 

2008 2007 

Engelsk 29,7 33,5 40,2 27,2 23,6 26,6 

Lesing på norsk 27,7 30,1 39,8 20,8 29,7 32,9 

Rekning 26,9 24,0 25,3 22,6 20,5 27,6 

Grafikk henta frå Skoleporten som viser resultata for jenter og gutar på dei ulike meistringsnivåa 2009: 

Resultat engelsk 8.trinn: 

   
       Resultat lesing 8.trinn:  

Resultat rekning 8.trinn: 

  
 
 

ȱ3ÏÓÉÁÌ ÂÁËÇÒÕÎÎ ÂÅÔÙÒ ÍÙÅ ÆÏÒ ÒÅÓÕÌÔÁÔÅÎÅ 

Prestasjonsforskjellene mellom elevene på nasjonale prøvene viser sammenheng med foreldrenes 

utdanningsnivå, innvandringsbakgrunn og skolekommunens sentralitet. Forskjeller knyttet til sosial 

bakgrunn er vel s¬ markert p¬ ¬ttende som p¬ femte trinn.ò 

Prosentandel av elevar på meistringsnivå 1 og 3 i lesing 5.trinn -  nasjonale prøver (landssnitt) 

Område Lesing 

Nivå Nivå 1 Nivå 3 

Alle elevar 24,5 26,5 

Foreldre utan 

universitet/høgskule 

32,8 17,5 

Foreldre med 

universitet/høgskule 

15,0 36,4 

 
 Tabellen viser at det er store skilnader i resultat avhengig av foreldra si utdanning. 

 
 
 
 
 
 
 
 
 

16 
 

 
 



11.3 Eksamen og grunnskulepoeng 

 
Snittkarakterar skriftlege fag 

Fag/karakter 

2009 
Nasjonalt 

2009 
Kvinnherad 

 

2008 
Kvinnherad 

 

2007 
Kvinnherad 

 

standpunkt norsk hovudmål 3,8 3,5 3,5 3,8 

eksamen norsk hovudmål 3,4 3,4 3,2* 3,8 

Standpunkt norsk sidemål 3,7 3,8 3,5 3,9 

Eksamen norsk sidemål 3,3 3,6  3,8 

     

standpunkt matematikk  skriftleg 3,5 3,4 3,3 3,4 

eksamen matematikk skriftleg 3,4 3,2 3,2 3 

     

standpunkt engelsk  skriftleg 3,8 3,8 3,6 3,8 

eksamen engelsk skriftleg 3,8 3,9 3,7 3,4 

*Norsk hovudmål og sidemål  

 
   

 2009 
Nasjonalt 

2009 
Kvinnherad 

2008 
Kvinnherad 

2007 
Kvinnherad 

Grunnskulepoeng 39,5 39,5 38,1 40,2 

Grafikk henta frå Skoleporten som viser eksamenskarakterane for jenter og gutar 2009: 

 

òSosial bakgrunn sl¬r mest ut i teoretiske fag                                                                         

Karakterene for elever som gikk ut av grunnskolen i 2009, viser tydelige kjønnsforskjeller og en klar 

sammenheng mellom skoleresultater og sosial bakgrunn. Forskjeller knyttet til foreldres utdanningsnivå 

er mest markert i matematikk, og minst i praktiske fag. ò 

Foreldra sitt utdanningsnivå samanlikna med grunnskulepoeng - nasjonalt 

Elevar Alle utd.nivå Grunnskule/ingen 
fullført utd. 

Vidaregåande/ 
påbygging vg. 

Universitet/ 
Høgskule >4 år 

Universitet/ 
Høgskule <4år 

Alle elevar 39,5 33,6 37,8 42,2 45,6 

Gutar 37,6 31,8 35,8 40,3 43,9 

Jenter 41,5 35,4 39,9 44,1 47,4 

 
Tabellen viser at gutar med foreldre utan høgare utdanning kjem markert dårlegare ut enn jenter med foreldre 
med høg utdanning.  

 
Utdanningsnivå i for alle vaksne frå og med 16 år  i Kvinnherad kommune viser at vi har færre med høgare 
utdanning enn landssnittet: 

 

Tal i % Grunnskule Vidaregåande Universitet/ 
høgskule 

Kvinnherad 30,6 51,0 18,5 

Nasjonalt 29,9 43,3 26,7 

 

(Kilde SSB Statistisk sentralbyrå)                                               18 



11.4  Elevundersøkinga 
Resultat 7.trinn: 

Område 2009 
Nasjonalt 

2009 
Kvinnherad 

 

2009 
gutar 

2009 
 jenter 

 2008  2007 

Trivsel 4,3 4,2 4,2 4,3 4,3 4,3 

Elevdemokrati 3,6 4,0 3,5 3,7 3,6 3,6 

Fysisk læringsmiljø 3,2 3,2 3,2 3,2 3,1 3,2 

Mobbing på skulen 1,4  1,3 1,5 1,4 1,4 1,4 

Motivasjon 4,2 4,1 4,1 4,2 4,2 4,2 

Fagleg rettleiing 3,5  3,5 3,6 3,4 3,5 3,5 

Resultat 10.trinn 

Område 2009 
Nasjonalt 

2009 
Kvinnherad 

2009 
gutar 

2009 
 jenter  2008  2007 

Trivsel 4,1 3,9 3,9 3,9 4,0 4,1 

Elevdemokrati 3,1 2,9 3,0 2,9 3,3 3,0 

Fysisk læringsmiljø 2,7 2,4 2,4 2,4 2,4 2,5 

Mobbing på skulen 1,4 1,5 1,6 1,5 1,6 1,3 

Motivasjon 3,7 3,7 3,6 3,7 3,8 3,8 

Fagleg rettleiing 3,1  3,1 3,1 3,0 3,3 3,1 

Elevmedverknad 2,3 2,2 2,2 2,1 2,1 2,2 

Karrièrerettleiing 3,6 3,5 3,5 3,4 3,6 3,3 

 
   

 

Grafikk henta frå Skoleporten som viser resultat frå Elevundersøkinga 2009: 
7.trinn: 

10.trinn: 

 
 

11.5 Spesialundervisning 
Pr. 1. oktober 2009 fekk 148 elevar spesialundervisning i Kvinnherad kommune. Dette er ca 8 % 
av alle elevane, eller 1% over gjennomsnittet for landet. 
 
Fordeling: 

Steg Gutar Jenter Totalt 

1 4 2 6 

2 4 1 5 

3 5 2 7 

4 10 4 14 

5 15 7 22 

6 8 7 15 

7 11 4 15 

8 10 7 17 

9 16 4 20 

10 22 5 27 

Samla 105 43 148 

   
Årstimar, lærar Gutar Jenter Totalt 

1- 75 t (2,5 t/v) 11 3 14 

76 ς 190 t (6,3 t/v) 40 15 55 

191 ς 270 t (8,9 t/v) 17 5 22 

>271 t  33 14 47 

Totalt 101 37 138 

Årstimar, assistent    

2- 75 t (2,5 t/v) 1 0 1 

76 ς 190 t (6,3 t/v) 11 3 14 

191 ς 270 t (8,9 t/v) 8 2 10 

>271 t  41 16 57 

Totalt 61 21 82 

Skilnad knytt til  alder: 
Tabellen ovanfor syner: 
Småskulesteget 1.-  4:   32 elevar får spesialundervisning,   4,5%  av elevmassen.  
Mellomsteget 5. ς 7: 52 elevar får spesialundervisning,  9,4%  av elevmassen 
Ungdomssteget 8. ς 10: 71 elevar får spesialundervising,  12,2%  av elevmassen 

 
 
Spesialundervisninga har hatt ein auke på over 60%  dei seinare åra. Diagrammet  viser utviklinga frå  
2002/03 og fram til i dag. Den  prosentvise auken er frå 5,1%  skuleåret 2002/03 til 8 %  skuleåret   
2009/10. 

 
 
 
   
 
 

Elevane sine vanskar kan vera samansette. Det vil seia at ein elev ofte har vanskar innanfor fleire av  
desse kategoriane: 

11.6 Minoritetsspråklege elevar 

 
Skuleåret 2009/10 12 det 61 elevar med minoritetsbakgrunn i Kvinnherad.  
 
Dei fordeler seg slik: 

Undarheim 32   Valen  3 Omvikdalen 1 

Husnes ungd.skule 12 Bringedalsbygda 2 Sunde 1 

Åkra   3 Rosendal ungd.skule 2 Tofte 1 

Skarveland   3 Sætre 1   

 
Tal språk: 

Arabisk 10 Tysk 3 Kurdisk 2 

Somalisk  7 Afgansk 3 Bosnisk 2 

Polsk 6 Tyrkisk 3 Islandsk 1 

Russisk 5 Tsjetsjensk 2 Engelsk 1 

Thai 4 Litauisk 2 Portugisisk 1 

Kongolesisk 3 Estisk 1 Spansk 1 

      

 
 

 

 

 
11.7  Talet på elevar, lærarårsverk  og lærartettleik i Kvinnherad 

 

Indikator og nøkkeltal 2004-05 2005-06 2006-07 2007-08 2008-09 

Talet på elevar 1871 1885 1892 1855 1 859 

Sum årsverk for undervisningspersonale 166,7 177,9 178,9 179,9 181,6 

 
 
Talet på elevar 
Indikatoren opplyser om talet på elevar som er registrerte ved grunnskolar per 1. oktober det aktuelle 
skoleåret. Indikatoren omfattar barn og unge som etter opplæringslova § 2-1 har rett og plikt til 
grunnskoleopplæring, og som får denne opplæringa ved ein grunnskole. Tala omfattar ikkje vaksne 
elevar som får grunnskoleopplæring. 

Sum årsverk for undervisningspersonale 

Indikatoren viser totalsummen for årsverk for undervisningspersonalet. I denne indikatoren inngår 
følgjande delskåre: 

 Delen av årsverk for undervisningspersonale utan godkjend utdanning, barnesteget 

 Delen av årsverk for undervisningspersonale utan godkjend utdanning, ungdomssteget. 

Lærartettleik: Oversikt over storleik på undervisningsgrupper i Kvinnherad: 
 

 
 

Lærartettleik 1.-7. og  8.-10. Steget                                                                                                           
Indikatoren viser gjennomsnittleg lærartettleik på 1.- 7. steget ned på skolenivå. Lærartettleik er rekna ut med 
utgangspunkt i forholdet mellom elevtimar og lærartimar, og gir informasjon om storleiken på 
undervisningsgruppa. Indikatoren inkluderer timar til spesialundervisning og til andre lærartimar som blir tildelte 
på grunnlag av individuelle elevrettar. 

